
1 aprel 2018-ci il, bazar6
 � 	Kəlbəcər	rayonunun	Ermənistanın	silahlı	qüvvələri	tərəfindən	işğal	

olunmasından	25	il	keçir.	1993-cü	il	mart	ayının	sonu	–	aprelin	əvvəllərində	
3054	kvadratkilometr	ərazisi,	74	min	nəfərdən	çox	əhalisi	olan	Kəlbəcər	məhz	
Ermənistanın	hərbi	təcavüzü	nəticəsində	ələ	keçirilmişdir.	Nəticədə	129	kənd,	
şəhər	tipli	1	qəsəbə,	10	min	nəfərdən	çox	əhalisi	olan	Kəlbəcər	şəhəri	talan	
edilmiş,	yandırılmış,	adamlar	silah	gücünə	öz	doğma	yurd-yuvalarından	
didərgin	salınmışdır.

Azərbaycanlılara qarşı tarix boyu ən 
qatı cinayətlərə əl atmış ermənilər, hələ 
Xocalı qətliamından az keçməmiş, yəni 
1992- ci il aprelin 8-də Kəlbəcərdə  dinc 
əhaliyə amansızlıqla divan tutmuş, növbəti 
soyqırımını törətmişlər. Onlar rayonun 
Ağdaban və Çayqovuşan kəndlərinə hücum 
etmiş, 130-dan çox evi yandırmış, 33 nəfəri, 
o cümlədən 2 azyaşlı uşağı, 8 nəfər 90-100 
yaşlı qocanı işgəncə ilə öldürmüş, 7 nəfər 
qadını girov götürmüş, 12 nəfərə ağır bədən 
xəsarəti yetirmişlər.

Ermənilərin 1993-cü ilin aprel ayının 
əvvəlində Kəlbəcərə qarşı həyata keçirdiyi 
hərbi təcavüz nəticəsində isə 511 nəfər qətlə 
yetirilmiş, 665 nəfər girov götürülmüş, 
onlardan 122 nəfəri sonralar geri qaytarılsa 
da, əsirlikdə olan 543 nəfərdən  indiyədək 
heç bir xəbər yoxdur. Əsirlərə insanlığa 
xas olmayan ağır işgəncələr verilir, onlar 
dözülməz şəraitdə saxlanılırdılar. Dəfələrlə 
müraciət edilsə də, böyük dövlətlər və 
beynəlxalq təşkilatlar erməni əsarətində 
inləyən, imdad diləyən soydaşlarımızın 
səsini eşitmirlər. Cəzasız qalan erməni 
hərbi xuntası Kəlbəcərə öz doğmaları-
nın qəbirlərini ziyarət etmək üçün gedən 
Dilqəm Əsgərovu və Şahbaz Quliyevi həbs 
etmiş,  Həsən Həsənov isə qətlə yetirilmiş-
dir.

Nüfuzlu beynəlxalq təşkilatların 

qətnamələrinə məhəl qoymayan Ermənistan 
25 ildir ki, ata-baba yurdlarımızı işğal 
altında saxlayır, təbii sərvətlərimizi talan 
edir, xaricdə yaşayan erməniləri Kəlbəcərdə 
məskunlaşdırır. Kəlbəcərin qeyd-şərtsiz 
azad edilməsinə dair BMT-nin 822 saylı 
qətnaməsi hələ də Ermənistan rəhbərliyi 
tərəfindən yerinə yetirilmir. Ermənistanın 
bugünkü rəhbərliyi sülh danışıqlarını qəsdən 
pozur, işğalçı qüvvələrini torpaqlarımız-
dan çıxarmaq istəmir, sülh danışıqlarından 
müxtəlif bəhanələrlə qaçır.

Azərbaycanın 54 rayon və şəhərinin 
1000-dən çox yaşayış məntəqəsində 
müvəqqəti məskunlaşmış kəlbəcərli məcburi 
köçkünlər hər gün doğma yurd yerlərinə 
qayıtmaq ümidi ilə yaşayırlar. Bu gün hər 
bir kəlbəcərli işğalçı Ermənistana qarşı 
təzyiqlərin artırılmasını, erməni silahlı 
qüvvələrinin Kəlbəcərdən və işğal olun-

muş digər torpaqlarımızdan qeyd-şərtsiz 
çıxarılmasını, torpaqlarımızın işğalına 
son qoyulmasını istəyir və bunu nüfuz-
lu beynəlxalq təşkilatlardan tələb edir. 
Azərbaycan dövlətinin münaqişəni sülh 
yolu ilə həll etmək üçün apardığı davamlı 
siyasətə dəstək olmaq, beynəlxalq hüquq 
normalarına uyğun olaraq Ermənistanı işğal 
olunmuş torpaqlarımızdan geri çəkilməyə 
məcbur etmək onların borcudur.

Kəlbəcərdə 130 yaşayış məntəqəsi 
düşmənin əlinə keçmiş, 97 məktəb, 9 
uşaq bağçası, 116 kitabxana, 43 klub, 42 
mədəniyyət evi, 9 xəstəxana, 13 min fərdi 
ev, yüzlərlə tarixi abidə, 37 min 852 hektar 
meşə sahəsi, digər təbii ehtiyatlar, eləcə 
də, zəngin qızıl yataqları dağıdılmış və 
talan edilmişdir. O dövrün  məzənnəsi ilə 
Kəlbəcərə, bütövlükdə 703 milyard 528 
milyon rubl ziyan vurulmuşdur.

Erməni vandalları tərəfindən  Kəlbəcər 
işğal olunduqdan sonra tarixi abidələrin 
əksəriyyəti məhv edilib. Vənd kəndi 
ərazisində Alban məbədi, Çərəkdar 

kəndində Alban kilsəsi (Həsən Camal 
kilsəsi), Qanlıkənd ərazisində Lök qa-
lası, Qaraçanlı kəndində Uluxan qalası, 
Tərtər çayının Bulanıq çayı ilə qovşağında 
yerləşən Alban kilsəsi, Qalaboynu kəndində 
eyniadlı qala, Camışlı kəndində Keşikçi 
qalası, şəhərdəki məscid, Taglıdaş körpüsü, 
tarix-diyarşünaslıq muzeyi, Aşıq Şəmşir 

adına mədəniyyət evi, Seyid Əsədullanın 
ziyarətgahı və digər tarixi abidələr, 
obyektlər darmadağın edilmişdi. Səbəb isə 
bəlli idi. Daim başqalarının torpaqlarına 
göz tikən ermənilər izi itirmək, sonradan 
bu yerlərin onlara məxsus olduğunu iddia 
etmək istəyirdilər.  Amma tarixi saxtalaşd-
rımaq indiyədək heç kimə üzqaralığından 
başqa heç nə gətirməyib, o cümlədən 
bədbəxt erməni millətindən olan daşnaklara, 
soyğunçulara, vandallara da həmçinin. Axı 
nə dağıdılır-dağıdılsın, nə silinir-silinsin, 
“Kəlbəcər” toponiminin mənşəyi qədim türk 
dilində “çay üstündə qala” deməkdir. Bunu 
ki, dana bilməyəcəklər.

Yeri gəlmişkən, Kəlbəcərdəki 
toponimlərin hamısı türk mənşəlidir. Bir sıra 
qədim türk tayfalarının adı bu gün də həmin 
toponimlərdə yaşayır. Bura ən qədim insan 
məskənlərindən biridir. Yəni ibtidai insanın 
təşəkkül tapması və formalaşması dördüncü 
geoloji dövrlə bağlıdır. Həmin dövr isə 4 
milyon ildən artıq bir tarix deməkdir.

Azərbaycanın 54 rayonunda müvəqqəti 
məskunlaşmış kəlbəcərli məcburi 
köçkünlər hər gün doğma yurd yerlərinə 
qayıtmaq ümidi ilə yaşayırlar. Bu gün hər 
bir kəlbəcərli işğalçı Ermənistana qarşı 
təzyiqlərin artırılmasını, erməni silahlı 
qüvvələrinin Kəlbəcərdən və işğal olunmuş 
digər torpaqlarımızdan qeyd-şərtsiz çıxa-
rılmasını, işğala son qoyulmasını istəyir və 
bunu nüfuzlu beynəlxalq təşkilatlardan tələb 
edir. Azərbaycan dövlətinin münaqişəni sülh 
yolu ilə həll etmək üçün apardığı davamlı 
siyasətə dəstək olmaq, beynəlxalq hüquq 
normalarına uyğun şəkildə Ermənistanı 
torpaqlarımızdan  geri çəkilməyə məcbur 
etmək onların borcudur.

Azərbaycan torpaqları hesabına “böyük 
Ermənistan” yaratmaq barədə erməni 
daşnakların məkrli planları heç vaxt baş 
tutmayacaq, Kəlbəcər rayonunun əhalisi, 

Azərbaycan xalqı bir qarış  torpağından 
belə əl çəkəsi deyil. Ermənistan və onun 
havadarları yaddan çıxarmamalıdırlar ki, 
onlar sülhə gəlməsələr, onda biz başqa 
yollarla öz doğma torpaqlarımızı azad 
edəcəyik. İnişilin aprel döyüşləri ermənilərə 
dərs olmalıdır. Onlar ordumuzun nəyə qadir 
olduğunu gördülər. Bizimlə danışanda, 

Qarabağ xülyasına düşəndə bunları yada 
salsınlar.

Kəlbəcərdəki mağara düşərgələrində 
aparılmış arxeoloji tədqiqatlar sübut edir 
ki, ibtidai insan icmasının ilk əmək alətləri 
həm də bu yerlərdə yaradılıb. Burada 30 
min ildən çox tarixi olan qədim yaşayış 
məntəqələri, 6 min illik yaşa malik qala 
təsvirləri, çöpşəkilli qədim türk əlifbası 
nümunələri aşkar edilib.

Erməniləri narahat edən, vandalizmə 
sürükləyən məhz bunlardır. Amma dünya 
ictimaiyyəti bilir ki, Kəlbəcər Azərbaycanın 
dədə-baba torpaqlarıdır

 Düz 25 ildir ki, doğma torpaqların-
dan ayrı düşmüş kəlbəcərlilər, eləcə də 
digər məcburi köçkünlər hərtərəfli dövlət 
qayğısı ilə əhatə olunmuşlar. “Qaçqınların 
və məcburi köçkünlərin yaşayış şəraitinin 
yaxşılaşdırılması və məşğulluğunun artırıl-
ması üzrə Dövlət Proqramı” və ona edilmiş 
əlavələrə uyğun olaraq kəlbəcərli məcburi 
köçkünlərin sosial şəraitinin yaxşılaş-
dırılması üçün bir sıra mühüm tədbirlər 
həyata keçirilmiş və bu gün də həmin işlər 
davam etdirilir. Məcburi köçkünlərimizin 
müvəqqəti məskunlaşması üçün Gəncə, 
Goranboy, Qəbələ, Ağdam, Yevlax, Bərdə, 
Şəki, Mingəçevir, Bakı və diğər şəhər və 
rayonlarda yeni qəsəbələr inşa edilmiş və 
həmin qəsəbələrdə 4000-dən çox kəlbəcərli 
ailəsi hər bir şəraitə malik yeni mənzillərlə 
təmin olunmuşdur. Yeni salınmış 
qəsəbələrdə müasir tipli məktəb binaları, 
bir neçə müasir tipli uşaq bağçası, klub və 
mədəniyyət evi, həkim məntəqələri, rabitə 
binaları və digər obyektlər tikilərək məcburi 
köçkünlərin istifadəsinə verilmişdir. 

Əmək yarmarkaları vasitəsilə əmək 
qabiliyyətli məcburi köçkünlərin müva-
fiq işlərə cəlb edilməsi, rayon mərkəzi 
xəstəxanasında onların pulsuz müayinə, 
dərman preparatları ilə təmin olunması ilə 

əlaqədar zəruri işlər görülmüşdür. Təbii qaz-
la təmin olunmayan yerlərdə məskunlaşmış 
ailələr payız-qış mövsümündə ağ neft 
yanacağı ilə təmin olunmuş, onların 
məskunlaşdıqları şəhər və rayonlara təhkim 
edilmiş mərkəzi idarələr tərəfindən yar-
dımlar göstərilmişdir. Məcburi köçkün 
sahibkarlara, fermer təsərrüfatlarına güzəştli 
kreditlərin verilməsi işləri davam etdirilir.

Dövlət tərəfindən məcburi köçkünlərə 
təhsil sahəsində də müəyyən güzəştlər 
göstərilmişdir. Belə ki, rayonun ali 
məktəblərdə təhsil alan məcburi köçkün 
tələbələri təhsil haqqından azad olunmuşlar.

1996-cı ilin aprelində Kəlbəcər 
ictimaiyyətinin nümayəndələri ilə görüşdə 
ümummilli liderimiz Heydər Əliyev 
qeyd etmişdi ki, Kəlbəcəri öz coğra-
fi mövqeyinə görə işğal etmək, sadəcə 
olaraq, mümkün deyildi. Ulu öndər de-
mişdir: “Təsadüfi deyil ki, Ermənistanın 
işğalçı dəstələri Azərbaycana 1988-ci ildə 
hücum etmiş, Kəlbəcər isə 1993-cü ilin 
mart ayının sonunda işğal olunmuşdur. 
O vaxt Azərbaycanın bir çox bölgələri, 
o cümlədən, Dağlıq Qarabağ, o zaman 
Kəlbəcərlə qonşu olan Laçın rayonu 
işğal olunmuşdu. Amma Kəlbəcər bir ada 
kimi qalmışdı. Bir tərəfdən, doğrudan da, 
coğrafi mövqeyinə görə, digər tərəfdən isə 
kəlbəcərlilərin özlərinin qəhrəmanlığına 
görə. Demək, onu saxlamaq, qorumaq müm-
kün idi. Ermənistanın işğalçı qüvvələrini 
Azərbaycanın zəbt olunmuş torpaqlarından, 
o cümlədən, Dağlıq Qarabağdan, Laçından 
başqa yerlərdən çıxarmaq üçün, şübhəsiz ki, 
Kəlbəcəri coğrafi nöqteyi-nəzərdən qoruyub 
saxlamaq lazım idi. Bu, bir nömrəli vəzifə 
idi”.

Kəlbəcərin işğalı zamanı  500 nəfərdən 
çox günahsız sakinimizin həlak olmasını 
unutmuruq və onların hər birinin xatirəsi 
bizim üçün müqəddəsdir, əzizdir. İndiyədək 
onların hamısının rununu yad etmək, 
qəbirlərinin üstünə, heç olmasa, qərənfil 
düzmək imkanımız yox idi. Bu yaxınlarda 
Gəncədə, icra hakimiyyəti binasının qar-
şısında geniş bir ərazidə onların xatirəsinə 
gözəl bir abidə kompleksi ucaltmışıq.
Hamısının adları qızılı hərflərlə mərmər 
lövhələrə həkk olunub.İndi bura gələndə, 
gül-çiçək düzəndə az da olsa təsəlli tapırıq. 
Abidə-xatirə kompleksini tədricən daha da 
zənginləşdirəcəyik. Kəlbəcərin tarixinin 
müəyyən məqamları, dünəni və bu günü də 
burada öz əksini tapacaq.

Nə o günahsız soydaşlarımızın qanı 
yerdə qalacaq, nə də torpaqlarımız düşmən 
tapdağı altında. O torpaqlara qayıdacağıq, 
mütləq qayıdacağıq!

Aqil	MƏMMƏDOV,	 
Kəlbəcər	Rayon	İcra	Hakimiyyətinin	

başçısı

Kəlbəcərin işğalından 25 il keçir

O torpaqlara qayıdacağıq,  
mütləq qayıdacağıq!

 � Həmin	dövrdə	təkcə	Şuşa,	Cavanşir,	Cəbrayıl	və	
Zəngəzur	qəzalarında	75	Azərbaycan	kəndi	yerlə-yeksan	
edilmiş,	İrəvan	və	Gəncə	quberniyalarında	isə	200-dən	artıq	
yaşayış	məntəqəsi	viran	edilmişdir.	Erməni	vəhşiliyindən	
sağ	qurtara	bilən	on	minlərlə	azərbaycanlı	öz	doğma	yurd-
yuvasını	tərk	etmək	məcburiyyəti	qarşısında	qalmış,	bununla	da	
Azərbaycanda	tarixi	artıq	bir	əsrə	yaxınlaşmaqda	olan	həqarətli	
qaçqınlıq	ənənəsinin	əsası	qoyulmuşdur.

Milli Məclisin ümummilli lider 
Heydər Əliyevin “Azərbaycanlıların soy-
qırımı haqqında” 1998-ci il 26 mart tarixli 
fərmanı ilə bağlı bəyanatından:   

Bu da taleyin qismətidir  ki, biz hər 
cür pislik və naqisliklərin daşıyıcısı olan 
ermənilərlə qonşu olmuşuq. Ona görə 
də  20 Yanvar faciəsi, Xocalı soyqırı-
mı, 1905-1907-ci illərin və 1918-ci ilin 
dəhşətli  qırğınları, 1948-953 və 1988-ci 
il deportasiyalarını yaşamalı olmuşuq. 
Ancaq o da taleyin qismətidir ki, həmin 
düşmənçiliklərin hamısını beynəlxalq 
aləmə çıxara bilməyimiz və onlara 
hüquqi-siyasi qiymət verilməsi üçün 
Tanrı bizə Heydər Əliyev dühasını bəxş 
etmişdir. Bu ilin əvvəlindən bəri xatırla-
dığımız 20 Yanvar və Xocalı soyqırımları 
kimi 1918-ci ilin mart soyqırımı faktı da 
məhz ulu öndərin prinsipiallığı, siyasi 
uzaqgörənliyi və qətiyyəti nəticəsində öz 
həqiqi qiymətini almışdır. 

Ulu öndərin  mart soyqırımı barədə 
imzaladığı məlum fərmanda qeyd edilir 
ki, İrəvan, Naxçıvan və Qarabağ xan-
lıqlarının ərazilərində məskunlaşdırılan 
ermənilər orada yaşayan azərbaycanlılarla 
müqayisədə azlıq təşkil etmələrinə 
baxmayaraq öz havadarlarının himayəsi 
altında “Erməni vilayəti” adlandırılan 
inzibati bölgünün yaradılmasına nail ol-
dular. Belə süni ərazi bölgüsü ilə, əslində, 
azərbaycanlıların öz torpaqlarından 
qovulması və məhv edilməsi siyasətinin 
bünövrəsi qoyuldu, “böyük Ermənistan” 
ideyaları təbliğ olunmağa başlandı. Bu 
uydurma dövlətin Azərbaycan torpaqla-
rında yaradılmasına “bəraət qazandırmaq 
məqsədilə” erməni xalqının tarixinin sax-
talaşdırılmasına yönəlmiş genişmiqyaslı 
proqramlar reallaşdırıldı. Azərbaycanın və 
ümumən Qafqazın tarixinin təhrif olun-
ması həmin proqramların mühüm tərkib 
hissəsini təşkil edirdi.

Həmin möhtəşəm tarixi sənədin 
ərsəyə gəlməsindən dərhal sonra  
Azərbaycan Respublikası Milli Məclisi 

xüsusi bəyanatla çıxış etmişdi. Sənəddə 
deyilirdi: “Azərbaycan Respublikasının 
Milli Məclisi Azərbaycan Respublika-
sı Prezidenti zati-aliləri cənab Heydər 
Əliyevin “Azərbaycanlıların soyqırımı 
haqqında” fərmanının tariximizin bu 
qaranlıq səhifələrinə işıq saçan ilk rəsmi 
sənəd kimi böyük əhəmiyyətini qeyd edir 
və 80 il bundan əvvəl azərbaycanlılara 
qarşı törədilmiş cinayətlərin ildö-
nümü ərəfəsində 31 mart gününü 
“Azərbaycanlıların soyqırımı günü” elan 
etməsini milli yaddaşımızı dirçəldən, tari-
xi həqiqətlərin üzə çıxmasına və öz yerini 
tutmasına təkan verən mühüm siyasi-hü-
quqi və mənəvi aksiya sayır”.

Parlamentimizin bütün üzvlərinin 
yekdil qərarı ilə qəbul edilmiş bəyanatda 
əlavə edilirdi ki, bu mühüm sənəddə 
tariximizdə ilk dəfə olaraq Azərbaycanın 
XIX əsrdə zorakılıqla parçalanmasından 
sonra soydaşlarımıza qarşı törədilmiş, 
bəşər tarixində görünməyən vəhşiliklərlə 
həyata keçirilmiş kütləvi qırğınların 
-- soyqırımlarının rəsmən adı çəkilir, 
xüsusilə 1905-1907, 1918-1920, 1948-
1953 və 1988-1993-cü illərdə erməni 
millətçi, şovinist dairələri və onları 
dəstəkləyən böyük dövlətlərin mürtəce 
qüvvələri tərəfindən bütün Zaqafqaziya 
miqyasında azərbaycanlı əhaliyə qarşı 
aparılmış etnik düşmənçilik siyasətinin 
kökləri açılır, “böyük Ermənistan” 
xülyasını həyata keçirməyin əsas və real 
yolunu tarix boyu bu ərazilərin yerli 
sakini olmuş azərbaycanlıların məhv 
edilməsində, köçürülməsində, onların 
tarix və mədəniyyət abidələrinin dağıdıl-
masında, yer adlarının dəyişdirilməsində 
görmüş antiazərbaycan qüvvələrin mənfur 
fəaliyyətinə siyasi qiymət verilir.

Xatırladaq ki, Azərbaycanın çar 
Rusiyası tərəfindən işğalını rəsmiləşdirən 
Gülüstan və Türkmənçay sülh 
müqavilələrindən sonra ölkəmizə  on 
minlərlə erməninin köçürülməsi, həm də 
din birliyi əsasında onlara yerli əhali ilə 

müqayisədə böyük hüquq və imtiyazların 
verilməsi tezliklə  azərbaycanlı əhalinin 
hər vasitə ilə sıxışdırılmasına gətirib çı-
xardı. “Daşnak” və “Qnçak” kimi erməni 
millətçi partiyalarının fəaliyyətə başlama-
sından və fanatik erməni kütlələrini şovi-
nist ideyalar ətrafında birləşdirməsindən 
sonra isə bu proses daha da sürətləndi. Bi-
rinci rus inqilabının başladığı 1905-ci ildə 
silahlanmış mütəşəkkil erməni dəstələri 
etnik zəmində soyqırımı kimi dəhşətli 
bir cinayətin Qafqazda ilk müəllifləri 
olmuşlar. 

 1905-1907-ci illərdə onlar Bakıda, 
Tiflisdə, İrəvanda, Naxçıvanda, Gəncədə, 
Qarabağda, Zəngəzurda kütləvi şəkildə 
azərbaycanlılara divan tutmuş, şəhər və 
kəndləri yandırmış, uşaqları, qadınları, 
qocaları misilsiz qəddarlıq və vəhşiliklə 
öldürmüşlər. 

Bütün bunlar ilk növbədə Qafqaz tari-
xinin, geniş miqyasda isə türk dünyasının 
danılmaz faktlarıdır. Ona görə də sadala-
nan  soyqırımı faktları  birinci növbədə 
milli düşmənçilik zəminində türklərə, 
daha sonra türk dünyasının tərkib hissəsi 
olan azərbaycanlılara qarşı yönəldilməsi 
mərhələ-mərhələ araşdırılmalı, Türkiyə- 
Azərbaycan torpaqları hesabına “böyük 
Ermənistan” yaratmaq ideyalarının 
ermənilərin beyninə yeridilməsinin səbəbi 
və şəraiti, öz xeyirlərinə tarixi saxtalaş-
dırmaları xalqımıza, dünya ictimaiyyətinə 
çatdırılmalı, onların bu iyrənc arzu və 
istəkləri açıqlanmalıdır.

Bəşər tarixinin ən görkəmli sima-
larının  mənfur, riyakar, xain, qəsbkar, 
terrorçu və təxribatçı adlandırdığı erməni 
ideoloq və siyasətçiləri uzun onilliklər 
boyu dünyaya car çəkərək “bu məzlum 
millətin” türklər tərəfindən guya soyqı-
rımına məruz qalmasını sübuta yetirmək 
üçün dünya ictimaiyyətində fikir forma-
laşdırmağa, “erməni soyqırımının” dünya 
dövlətləri tərəfindən tanınmasına nail 
olmağa çalışırlar. Lakin onların bu iddi-
alarının əsassız olduğu hər kəsə bəllidir. 
Bunun üçün sadəcə tarixə ekskurs etmək 
kifayətdir. 

Əgər dünya alimləri tarixi faktlara 
nəzər salarlarsa,  aşağıdakı suallara da 
cavab tapılar. Həqiqətən qədim erməni 
dövləti olubmu? Onlar türklər tərəfindən 
soyqırımına məruz qalıblarmı? Qafqazda, 
o cümlədən, Azərbaycanda ermənilər nə 
vaxtdan məskunlaşmağa başlayıblar? 
İndiki Ermənistan Respublikası əzəli 
Azərbaycan torpaqları hesabına süni 

olaraq necə yaradılıb? Bunların tarixi, 
hüquqi-siyasi əsası olubmu?

Azərbaycanlıların soyqırımı tarixinə 
nəzər salsaq görərik ki, monoetnik 
dövlət yaratmağa nail olan Ermənistan 
rəhbərləri keçmiş SSRİ-nin hərbi-sənaye 
potensialına arxalanaraq, Azərbaycan 
Respublikası Dağlıq Qarabağ Muxtar 
Vilayətini, o cümlədən, 7 ətraf rayonu 
– Laçın, Kəlbəcər, Zəngilan, Qubadlı, 
Cəbrayıl, Ağdam və Füzulini işğal edib, 
xarabazara çeviriblər. Ermənistanın hərbi 
təcavüzü təkcə Dağlıq Qarabağı və onun 
ətraf rayonlarını deyil, eyni zamanda, 
Azərbaycanın qərbində yerləşən Gədəbəy, 
Tovuz, Ağstafa rayonlarını da əhatə edib.

İşğal edilmiş ərazilərdə 800 yaşa-
yış məntəqəsi, 6 min sənaye və kənd 
təsərrüfatı obyekti, ümumi ərazisi 9 min 
kvadratmetr olan 150 mindən artıq mənzil 
və şəxsi ev, 4366 sosial-mədəni obyekt, 
o cümlədən, 850 məktəbəqədər təlim-
tərbiyə müəssisəsi, 690 orta məktəb, 490 
tibb müəssisəsi, 927 kitabxana, 22 muzey, 
6 teatr, konsert zalı və s. obyektlər erməni 
vandalları tərəfindən dağıdılıb.

Başqa bir faktı xatırladaq. 1992-ci 
ildə erməni silahlı birləşmələri respublika-
mızın ərazilərinin işğalına istiqamətlənmiş 
hərbi əməliyyatların miqyasını kifayət 
qədər genişləndirmişdilər. Lakin heç bir 
beynəlxalq təşkilat hamının gözü qarşı-
sında baş verməkdə olan və beynəlxalq 
hüquq normalarını kobud şəkildə tapda-
layan bu işğalçılıq əməllərinə obyektiv 
qiymət vermədi. Doğrudur, müxtəlif 
dövrlərdə BMT-nin, ATƏT-in, Avropa Bir-
liyinin bu barədə müəyyən qətnamələri, 

bəyanatları meydana çıxdı, bununla 
belə, həmin sənədlər münaqişənin həqiqi 
səbəblərini dəqiq şəkildə qiymətləndirmir, 
təcavüzkarla təcavüzə məruz qalan tərəf 
arasında heç bir fərq qoymurdu.

Azərbaycan Respublikası bu barədə 
bütün beynəlxalq təşkilatlara, o cümlədən 
BMT-yə və dünya dövlətlərinə müraciət 
etdi. 1992-ci ilin martında Azərbaycan 
BMT-yə üzv qəbul edildi. Bundan sonra 
Azərbaycan BMT-yə müraciət edərək 
Ermənistanın təcavüzkar siyasətinə 
münasibət bildirməyi və bu ölkənin 
işğalçılıq əməllərinin qarşısını almağı 
xahiş etdi. 1992-ci ildə Şuşanın işğalı 
Azərbaycanı yenidən BMT-yə müraciət 
etmək məcburiyyətində qoydu.  Nəticədə  
BMT Təhlükəsizlik Şurası Dağlıq Qara-
bağ problemini müzakirə edərək ard-arda 
bəyanatlar verməklə kifayətləndi. 

Həmin sənədlərdə  Dağlıq Qarabağ-
da vəziyyətin pisləşməsindən narahatlıq 
ifadə olunur və məcburi köçkünlərə təcili 
yardım göstərilməsinin zəruriliyi bildiri-
lirdi. Vəssalam.

Bu isə dünya ictimaiyyətinin sözünü 
deməli olan beynəlxalq təşkilatların 
ikili standartlarla fəaliyyət göstərdiyinin 
növbəti sübutu idi. Ancaq indi artıq 
1992-ci il deyil. Azərbaycan dövləti öz 
torpaqlarını işğaldan azad etməyə və 
tarixi haqsızlıqların aradan qaldırılmasına 
qadirdir. İnanırıq ki, o gün uzaqda deyil. 

Leyla	SÜLEYMANOVA,	 
Ədliyyə	Nazirliyinin	 

Xətai	rayon	qeydiyyat	şöbəsinin	rəisi	
vəzifəsini	icra	edən		

“Azərbaycanlıların soyqırımı haqqında” fərman tariximizin  
bu qaranlıq səhifələrinə işıq saçan ilk rəsmi sənəd idi 

Azərbaycanın işğal altında 
olan ərazilərində təbii 

sərvətlərin talanması faktları 
üzrə cinayət işi başlanmışdır

 � Azərbaycan	Respublikası	Baş	Prokurorluğu	
və	“AzerGold”	Qapalı	Səhmdar	Cəmiyyətinin	
mətbuat	xidmətlərindən	aldığımız	məlumatda	deyilir	
ki,	Azərbaycan	Respublikasının	Ermənistan	silahlı	
qüvvələri	tərəfindən	işğal	edilmiş	ərazilərində	faydalı	
qazıntıların	qanunsuz	hasilatının	aparılmasına	dair	
“AzerGold”	Qapalı	Səhmdar	Cəmiyyətindən	daxil	
olmuş	material	Baş	Prokurorluqda	araşdırılmışdır.

Aparılmış araşdırmalarla Ermənistandan Respublikasında 
və digər ölkələrdə hüquqi qeydiyyatdan keçmiş “Vallex Group”, 
“Base Metals”, “ACP”, “Lerna metalurgiayi İnstitute”, “Teghout” 
və digər şirkətlərin rəhbərlərinin və fiziki şəxslərin Azərbaycanın 
dövlət sərhədini Ermənistan ərazisindən qanunsuz olaraq dəfələrlə 
keçmələrinə, işğal altındakı ərazilərdə olan digər şəxslərlə mütəşəkkil 
dəstə halında Azərbaycan Respublikasının qanunları ilə nəzərdə 
tutulmuş qaydada dövlət qeydiyyatına alınmadan müəssisələr yaradıb 
işğal dövrü ərzində Kəlbəcər rayonu ərazisində yerləşən Söyüdlü, 
Qızılbulaq, Zəngilan rayonu ərazisində yerləşən Vejnəli, Tərtər rayonu 
ərazisində yerləşən Dəmirli və digər əlvan metal yataqlarından külli 
miqdar təşkil edən qızıl və digər əlvan metalların hasilatının aparıl-
maqla qanunsuz gəlir əldə etmələri müəyyən edilmişdir.

Araşdırmalar zamanı “Azərkosmos” ASC-nin “Azersky” pey-
kinin yüksək ayırdetməli təsvirləri və geoloji-axtarış məlumatları 
əsasında işğal olunmuş ərazilərdə yerləşən filiz yataqlarında qanun-
suz hasilat işlərinin aparılması sübut edilmişdir.

Həmin faktlar üzrə Azərbaycan Respublikasının baş prokuroru 
tərəfindən Cinayət Məcəlləsinin 192.2.3 (qanunsuz sahibkarlıq) və 
318.2-ci (Azərbaycan Respublikasının dövlət sərhədini qanunsuz 
olaraq keçmə) maddələri ilə cinayət işi başlanmaqla ibtidai istintaqın 
aparılması Baş Prokurorluğunun Ağır Cinayətlərə Dair İşlər üzrə 
İstintaq İdarəsinə həvalə edilmişdir.

Bununla yanaşı, ölkəmizin qızıl və digər əlvan metal ehti-
yatlarının talanması faktları üzrə qısa zamanda beynəlxalq audit 
şirkətlərinin mütəxəssisləri cəlb edilməklə dəymiş ziyanın müəyyən 
edilərək “AzerGold” QSC ilə birlikdə iqtisadi mübahisələr üzrə 
müvafiq beynəlxalq məhkəməyə, həmçinin işğal olunmuş ərazilərdə 
qanunsuz hasilatla məşğul olan şirkətlərin qeydiyyatdan keçdiyi 
ölkələrin hüquq mühafizə orqanlarına müraciət edilməsi nəzərdə 
tutulmuşdur.

	“Xalq	qəzeti”


